
«Հայաստանի Հանրապետության կառավարության 2017 թվականի հոկտեմբերի 5-ի N1291-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի

	1. ՀՀ ֆինանսների նախարարություն
	19.12.2023թ.

	
	N 01/2-3/24766-2023

	
Ս.թ. դեկտեմբերի 12-ի Ձեր թիվ 01/3-4/74327-2023 գրությամբ ներկայացված՝ «Հայաստանի Հանրապետության կառավարության 2017 թվականի հոկտեմբերի 5-ի թիվ 1291-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով առաջարկվում է ՀՀ կառավարության 2017 թվականի հոկտեմբերի 5-ի «Բնապահպանական հարկի և բնօգտագործման վճարների միասնական հարկային հաշվարկի ներկայացման կարգը սահմանելու մասին» թիվ 1291-Ն որոշման 1-ին կետով սահմանված հավելվածի 7-րդ կետը շարադրել հետևյալ խմբագրությամբ․
«Միասնական հարկային հաշվարկներ (այդ թվում՝ ճշտված) չեն կարող ներկայացվել օրենսգրքի 53-րդ հոդվածի 10-րդ մասով սահմանված դեպքերում:»:
Գործող որոշման 1-ին կետով սահմանված հավելվածի 7-րդ կետով սահմանված են բոլոր այն դեպքերը, երբ միասնական հարկային հաշվարկներ (այդ թվում` ճշտված) չեն կարող ներկայացվել:
Այս առումով, հայտնում ենք, որ ՀՀ հարկային օրենսգրքի (այսուհետ՝ Օրենսգիրք) 53-րդ հոդվածի 10-րդ մասով սահմանված են այն դեպքերը, երբ հաշվարկներ չեն կարող ներկայացվել: Ընդ որում, բացառություն է նախատեսված նույն հոդվածի 10.1-ին մասով սահմանված դեպքերի մասով:
Օրենսգրքի 53-րդ հոդվածի 10.1-րդ մասի համաձայն՝ անկախ նույն հոդվածի 10-րդ մասով սահմանված սահմանափակումներից՝ հարկային պարտավորությունն ավելացնող և (կամ) հաշվանցվող (պակասեցվող) գումարը նվազեցնող հարկային հաշվարկները (այդ թվում՝ ճշտված հարկային հաշվարկները) ներկայացվում են հարկային մարմնի սահմանած կարգով:
Հաշվի առնելով վերոգրյալը՝ հայտնում ենք, որ նախագծով առաջարկվող խմբագրության ընդունման դեպքում կստացվի այնպես, որ Օրենսգրքի 53-րդ հոդվածի 10.1-րդ մասով սահմանված դեպքերում բնապահպանական հարկի և բնօգտագործման վճարի միասնական հարկային հաշվարկներ չեն կարող ներկայացվել:
Մյուս կողմից, հարկ է նկատել, որ Օրենսգրքում հաճախ տեղի են ունենում փոփոխություններ, որոնց արդյունքում անհամապատասխանություններ են առաջանում Օրենսգրքով և Կառավարության որոշումներով սահմանված դրույթների միջև:
Ամփոփելով վերոգրյալը, ինչպես նաև ապագա հնարավոր երկիմաստություններից  խուսափելու նպատակով՝ առաջարկում ենք նախագծով առաջարկվող խմբագրության մեջ հղում կատարել ոչ թե Օրենսգրքի 53-րդ հոդվածի 10-րդ մասին, այլ Օրենսգրքի 53-րդ հոդվածին, կամ առհասարակ հանել ՀՀ կառավարության 2017 թվականի հոկտեմբերի 5-ի թիվ 1291-Ն որոշման 1-ին կետով սահմանված հավելվածի 7-րդ կետը:

	
Ընդունվել է ի գիտություն։
Նախագիծը խմբագրվել է։

	2. ՀՀ էկոնոմիկայի նախարարություն
	03.01.2024թ.

	
	N 01/25005-2023

	Ի պատասխան Ձեր՝ 2023 թվականի դեկտեմբերի 12-ի թիվ 01/3-4/74327-2023 գրության՝ հաշվի առնելով այն, որ «Հայաստանի Հանրապետության կառավարության 2017 թվականի հոկտեմբերի 5-ի N 1291-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով առաջարկվում է Հայաստանի Հանրապետության կառավարության 2017 թվականի հոկտեմբերի 5-ի N 1291-Ն որոշմամբ սահմանված բնապահպանական հարկի և բնօգտագործման վճարների միասնական հարկային հաշվարկի ներկայացման սահմանափակումները կհամապատասխանեն ՀՀ հարկային օրենսգրքի 53-րդ հոդվածի 10-րդ մասով սահմանված հարկային հաշվարկների ներկայացման սահմանափակումներին, հայտնում ենք, որ նախագծի վերաբերյալ ՀՀ էկոնոմիկայի նախարարությունն իր իրավասությունների շրջանակում նկատառումներ չունի։

	
Ընդունվել է ի գիտություն


	3. Բնապահպանության և ընդերքի տեսչական մարմին
	18.12.2023թ.

	
	N 01/29.5/6/6889-2023

	 
Ի պատասխան Ձեր՝ 2023 թվականի դեկտեմբերի 12-ի №01/3-4/74327-2023 գրության, կապված Հայաստանի Հանրապետության կառավարության 2017 թվականի հոկտեմբերի 5-ի N1291-Ն որոշման (այսուհետ՝ Որոշում) մեջ փոփոխություն կատարելու մասին Հայաստանի Հանրապետության կառավարության որոշման նախագծի հետ, ներկայացնում եմ Բնապահպանության և ընդերքի տեսչական մարմնի (այսուհետ` Տեսչական մարմին) առաջարկությունները.
Ձեր կողմից առաջարկվող նախագծով խմբագրվել է Որոշման 7-րդ կետը հետևյալ կերպ․ «7. Միասնական հարկային հաշվարկներ (այդ թվում՝ ճշտված) չեն կարող ներկայացվել օրենսգրքի 53-րդ հոդվածի 10-րդ մասով սահմանված դեպքերում»։ 
Առաջարկվող նախագծով խմբագրելով Որոշման 7-րդ կետը՝ Տեսչական մարմինը (Լիազոր մարմինը) փաստացի զրկվում է միասնական հարկային հաշվարկներ (այդ թվում` ճշտված) չընդունելու հնարավորությունից, երբ միասնական հարկային հաշվարկը վերաբերում է՝
1) այն հաշվետու ժամանակաշրջանին, որն արդեն ստուգվել է հարկային մարմնի կամ լիազոր մարմնի կողմից.
2) այն հաշվետու ժամանակաշրջանին, որի ստուգումը հարկային կամ լիազոր մարմնի կողմից սկսվել է (այդ թվում` միասնական հարկային հաշվարկի ներկայացման օրն ստուգման ընթացքը կասեցված է)։
Հղում կատարելով Հարկային օրենսգրքի (այսուհետ՝ Օրենսգիրք) 53-րդ հոդվածի 10-րդ մասին՝ գտնում ենք, որ Տեսչական մարմինը, որպես Լիազոր մարմին, իրավասու չի լինելու հարկային պարտավորությունն ավելացնող և (կամ) հաշվանցվող (պակասեցվող) գումարը նվազեցնող հարկային հաշվարկների ներկայացման դեպքերում հարկային հաշվարկներ չընդունելու, երբ հարկային հաշվարկը վերաբերում է՝
1) այն հաշվետու ժամանակաշրջանին, որը տվյալ հարկատեսակի գծով արդեն ստուգվել է հարկային մարմնի (իսկ Օրենսգրքով սահմանված դեպքերում՝ հարկային հաշվարկները այլ լիազոր մարմիններին ներկայացնելու դեպքում՝ այդ մարմնի) կողմից, բացառությամբ տրանսֆերային գնագոյացման հարկային հաշվարկների։
Վերը նշվածի հիմքով առաջարկում ենք փոփոխություններ իրականացնել նաև Օրենսգրքի 53-րդ հոդվածի 10-րդ մասի 1-ին կետում «հարկային մարմնի» բառերից հետո ավելացնել «կամ լիազոր մարմնի» բառերը։ 
Ինչ վերաբերում է Օրենսգրքի 53-րդ հոդվածի 10-րդ մասի 1-ին կետում նշված (իսկ Օրենսգրքով սահմանված դեպքերում՝ հարկային հաշվարկները այլ լիազոր մարմիններին ներկայացնելու դեպքում՝ այդ մարմնի) նախադասությանը, ապա հայտնում ենք, որ Օրենսգրքով սահմանված դեպքերում՝ հարկային հաշվարկները ներկայացվում են հարկային մարմնին, որն էլեկտրոնային եղանակով ներկայացնում է Տեսչական մարմնին (Լիազոր մարմնին)։
	Ընդունվել է ի գիտություն։
Նախագիծը խմբագրվել է։

	3. ՀՀ արդարադատության նախարարություն
	26.02.2024թ.

	
	N /27.2/7579-2024

	«Հայաստանի Հանրապետության կառավարության 2017 թվականի հոկտեմբերի 5-ի N1291-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.	
1. Նախագծի 2-րդ կետում «հրապարակմանը հաջորդող օրվանից» բառերը անհրաժեշտ է փոխարինել «հրապարակման օրվան հաջորդող օրը» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջները:

	
Ընդունվել է ։
Նախագիծը խմբագրվել է։



